 ԱՄՓՈՓԱԹԵՐԹ
ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԵՎ ԴՐԱ ԱՆԴԱՄ ՊԵՏՈՒԹՅՈՒՆՆԵՐԻ՝ ՄԻ ԿՈՂՄԻՑ, ԵՎ ԻՆԴՈՆԵԶԻԱՅԻ ՀԱՆՐԱՊԵՏՈՒԹՅԱՆ՝ ՄՅՈՒՍ ԿՈՂՄԻՑ, ՄԻՋԵՎ ԱԶԱՏ ԱՌԵՎՏՐԻ ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ արդարադատության նախարարություն
	16.10.2025թ.

	
	N /14.0.1/46461-2025

	 1. Ի պատասխան Ձեր 2025 թվականի հոկտեմբերի 8-ի թիվ 
06/22852-2025 գրության և ղեկավարվելով Միջազգային պայմանագրերի մասին» օրենքի 5-րդ հոդվածի դրույթներով՝ Ձեզ եմ ներկայացնում «Եվրասիական տնտեսական միության և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրի նախագծում (այսուհետ՝ Նախագիծ) Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև Նախագիծը վավերացման ենթակա դարձնող հիմքերի առկայության մասին Արդարադատության նախարարության եզրակացությունը և Անձնական տվյալների պաշտպանության գործակալության կարծիքը:

ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ
ԵԶՐԱԿԱՑՈՒԹՅՈՒՆԸ

«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԵՎ ԴՐԱ ԱՆԴԱՄ ՊԵՏՈՒԹՅՈՒՆՆԵՐԻ՝ ՄԻ ԿՈՂՄԻՑ, ԵՎ ԻՆԴՈՆԵԶԻԱՅԻ ՀԱՆՐԱՊԵՏՈՒԹՅԱՆ՝ ՄՅՈՒՍ ԿՈՂՄԻՑ, ՄԻՋԵՎ ԱԶԱՏ ԱՌԵՎՏՐԻ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾՈՒՄ (ԱՅՍՈՒՀԵՏ՝ ՆԱԽԱԳԻԾ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ՆԱԽԱԳԻԾԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ ԱՌԿԱՅՈՒԹՅԱՆ ՄԱՍԻՆ

Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Նախագծով նախատեսվում է Կողմերի իրավասու պետական մարմինների միջև անձնական տվյալների փոխանակում:
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և Միջազգային պայմանագրերի մասին օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է։

	
2․ Անձնական տվյալների պաշտպանության գործակալության կարծիքը «Եվրասիական տնտեսական միության և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրի նախագծի (այսուհետ՝ Համաձայնագիր)  վերաբերյալ

Համաձայնագրի՝ «Մաքսային վարչարարություն և առևտրի պարզեցում» վերտառությամբ 4-րդ գլխի 4.5-րդ հոդվածի 2-րդ կետը սահմանում է, որ Կողմի մաքսային մարմինը, եթե տվյալ Կողմի օրենսդրությամբ և նորմատիվ իրավական ակտերով սահմանված կարգով ունի հիմնավոր կասկածներ ապօրինի գործունեության իրականացման վերաբերյալ, կարող է դիմել մյուս Կողմի մաքսային մարմնին՝ ներկայացնելու այնպիսի տվյալներ, որոնք սովորաբար հավաքագրվում են ապրանքների արտահանման և (կամ) ներմուծման հետ կապված, իսկ նշված գլխի 4.7-րդ հոդվածի 1-ի կետը սահմանում է, որ Կողմերի մաքսային մարմինների միջև կարող են մշտական հիմունքներով իրականացվել Կողմերի միջև առևտրային շրջանառության մեջ գտնվող ապրանքների վերաբերյալ տեղեկատվության փոխանակում: Նշված դրույթներից հետևում է, որ Կողմերի մաքսային մարմինների միջև, ի թիվս այլնի, փոխանցվելու են առնվազն ապրանքները ներմուծող և արտահանող (մատակարարող, տեղափոխող) ֆիզիկական անձանց վերաբերյալ տեղեկություններ՝ անձնական տվյալներ:
Միաժամանակ, անձնական տվյալների փոխանցում է նախատեսում Համաձայնագրի՝ «Էլեկտրոնային առևտուր» վերտառությամբ 8-րդ գլուխը: Մասնավորապես, Համաձայնագրի 8-րդ գլխի 8.7-րդ հոդվածի 5-րդ կետը սահմանում է, որ Կողմերը հնարավորության սահմաններում համագործակցում են մեկ Կողմից մյուսին փոխանցվող անձնական տվյալների պաշտպանության կապակցությամբ: Բացի այդ, Համաձայնագրի 8-րդ գլխի 8.10-րդ հոդվածի 1-ին կետի ա) ենթակետի համաձայն՝ Կողմերի լիազոր մարմինների միջև համագործակցությունը ընդգրկելու է նաև սպառողների պաշտպանության և անձնական տվյալների պաշտպանության ոլորտներում ոլորտներում տեղեկությունների փոխանակումը, որից բխում է, որ Կողմերի լիազոր մարմինները էլեկտրոնային առևտրի սպառողների իրավունքների, այդ թվում՝ անձնական տվյալների խախտման դեպքերում վերջիններիս անձնական տվյալների պաշտպանությունն ապահովելու նպատակով միմյանց  կարող են փոխանցել, ի թիվս այլնի, այն ֆիզիկական անձ սպառողի անձնական տվյալները, որի իրավունքները, ներառյալ՝ անձնական տվյալները, խախտվել են էլեկտրոնային առևտրի շրջանակներում:
Այսպիսով, հաշվի առնելով, որ Համաձայնագրի շրջանակներում Կողմերի իրավասու (լիազոր) պետական մարմինների միջև փոխանակվելու են անձնական տվյալներ, և ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված ՀՀ պետական մարմինների տնօրինության տակ գտնվող անձնական տվյալներն այլ պետությունների պետական մարմիններին միայն վավերացված միջազգային պայմանագրի շրջանակում փոխանցելու պահանջից՝ Համաձայնագիրն ենթակա է վավերացման։

	





Ընդունվել է։

	2. ՀՀ արտաքին գործերի նախարարություն
	13.10.2025թ.

	
	N 1111/55650-25

		Առաջնորդվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով՝ կից ներկայացնում ենք «Եվրասիական տնտեսական միության և իր անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին համաձայնագրի (այսուհետ՝ Համաձայնագիր) ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին ՀՀ ԱԳ նախարարության եզրակացությունը:	

ԵԶՐԱԿԱՑՈՒԹՅՈՒՆ

«Եվրասիական տնտեսական միության և իր անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին համաձայնագրի ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին

«Եվրասիական տնտեսական միության և իր անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին համաձայնագիրը (այսուհետ՝ Համաձայնագիր) կազմվել և մշակվել է Կողմերի քառամյա բանակցությունների և քննարկումների այդունքում, որոնք իրենց հերթին ընթացել են 5 փուլերով:
Համաձայնագիրն անդրադառնում է սակագնային ազատականացման հարցերին, ինչպես նաև  սահմանում է այն ապրանքների ցանկերը, որոնց մեջ ներառված ապրանքատեսակների հանդեպ Կողմերը պատրաստ են տրամադրել սակագնային արտոնություններ, ընդ որում, հայկական կողմից ներկայացված առաջարկներում հիմնականում ներառված են Հայաստանի Հանրապետությունից արտահանման առաջնային հետաքրքրություն ունեցող ապրանքները։ 
 Համաձայնագիրը ներառում է փոխադարձ առևտրի դյուրացման ու խթանման, ներքին շուկայի պաշտպանության, մաքսային վարչարարության, էլեկտրոնային առևտրի, մտավոր սեփականության, մրցակցության և այլ ոլորտներին վերաբերող դրույթներ: 
     Ընդհանուր առմամբ, Համաձայնագրի նպատակն է՝ ԵԱՏՄ անդամ պետությունների և Ինդոնեզիայի Հանրապետության միջև ապրանքների առևտրի ազատականացումը և պարզեցումը, այդ թվում՝ սակագնային և ոչ սակագնային խոչընդոտների նվազեցման միջոցով:
     Համաձայնագրի կիրարկման արդյունքում նախատեսվում է ապահովել Համաձայնագրի կողմերի միջև առևտրի ընդլայնում և դիվերսիֆիկացում, ինչպես նաև ակտիվացնել առևտրատնտեսական համագործակցությունը և բարձրացնել ԵԱՏՄ անդամ պետությունների ապրանքների մրցունակությունը Ինդոնեզիայի Հանրապետության շուկայում՝ ավելացնելով արտահանման ծավալները:
    Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Եվրասիական տնտեսական միության և իր անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին համաձայնագրի ստորագրումը։ Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:

	Ընդունվել է։

	3. ՀՀ տարածքային կառավարման և ենթակառուցվածքների նախարարություն,
Պետական գույքի կառավարման կոմիտե
	29․10․2025թ.

	
	№ԱՍ/17.2/36899-2025


	     Ձեզ ենք ներկայացնում ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի եզրակացությունը՝ «Եվրասիական տնտեսական միության և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրի նախագծի ստորագրման վերաբերյալ:
Ի պատասխան ՀՀ էկոնոմիկայի նախարարության 2025 թվականի հոկտեմբերի 21-ի թիվ 06/24078-2025 գրության՝ հայտնում ենք, որ «Եվրասիական տնտեսական միության և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	Ընդունվել է։

	4. ՀՀ մրցակցության պաշտպանության հանձնաժողով
	01․08․2025թ.

	
	N ԳԳ/907-2025

	Եվրասիական տնտեսական միության, և իր անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի համաձայնագրի նախագծի վերաբերյալ Մրցակցության պաշտպանության հանձնաժողովն իր իրավասության շրջանակներում առաջարկություններ և դիտողություններ չունի:
  
	Ընդունվել է։

	
5․ ՀՀ կրթության, գիտության, մշակույթի և սպորտի նախարարություն
	31․07․2025թ.

	
	N 01/15.1/24555-2025

	Ի կատարումն ՀՀ փոխվարչապետ Մ.Գրիգորյանի 2025թ. հուլիսի 11-ի հմ. 05/60.2/22671-2025 և հուլիսի 23-ի հմ. 05/60/24112-2025 հանձնարարականների՝
Հայտնում եմ, որ «Եվրասիական տնտեսական միության և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրի նախագծի վերաբերյալ ՀՀ կրթության, գիտության, մշակույթի և սպորտի նախարարությունն իր իրավասության շրջանակներում առաջարկություններ չունի:

	Ընդունվել է։

	
6․ ՀՀ Շրջակա միջավայրի նախարարություն
	01․08․2025թ․

	
	N 1/08.5/8516-2025

	Ի կատարումն փոխվարչապետ Մհեր Գրիգորյանի 2025 թվականի հուլիսի 11-ի № 05/60.2/22671 և հուլիսի 23-ի № 05/60/24112 հանձնարարականների՝ հայտնում եմ, որ ԵԱՏՄ և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի համաձայնագրի նախագծի և դրա շրջանակներում ներկայացված համատեղ ըմբռնման նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։

	Ընդունվել է։ 

	7. ՀՀ Բարձր տեխնոլոգիական արդյունաբերության նախարարություն
	04․08․2025թ․

	
	N 01/15.2/6527-2025

	Ի կատարումն ՀՀ փոխվարչապետի 2025 թվականի հուլիսի 14-ի թիվ 05/60.2/22671-2025 և հուլիսի 23-ի թիվ 05/60/24112-2025 հանձնարարականների՝ հայտնում ենք, որ «ԵԱՏՄ և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի համաձայնագրի» նախագծի ներկայիս խմբագրության վերաբերյալ ՀՀ բարձր տեխնոլոգիական արդյունաբերության նախարարության իրավասության սահմաններում առարկություններ և առաջարկություններ չկան:   
  
	Ընդունվել է։ 

	8. ՀՀ պաշտպանության նախարարություն
	30․07․2025թ.

	
	N ՊՆ/01/8890-2025

	Փոխվարչապետ Մհեր Գրիգորյանի գրասենյակի ղեկավարի 2025 թվականի հուլիսի 22-ի N 02.1/60/23481-2025 և  փոխվարչապետ Մհեր Գրիգորյանի՝ 2025 թվականի հուլիսի 24-ի N 05/60/24112-2025 գրությունների առնչությամբ հայտնում եմ, որ մի կողմից՝ ԵԱՏՄ և դրա անդամ պետությունների և մյուս կողմից՝ Ինդոնեզիայի Հանրապետության միջև ազատ առևտրի համաձայնագրի նախագծի վերաբերյալ դիտողություններ և առաջարկություններ չունենք:

	Ընդունվել է։ 





	9. ՀՀ Ազգային անվտանգության ծառայություն
	01.08.2025թ․

	
	N 7/1-1391,
N 7/1-1392

	1․ Ի կատարումն ՀՀ փոխվարչապետի № 02.l/60/23481-2025 առ 17․07․2025թ․ հանձնարարականի
Ինդոնեզիայի Հանրապետության հետ ներպետական համաձայնեցման անցկացման մասին համաձայնագրի նախագծի վերաբերյալ ՀՀ ազգային անվտանգության ծառայությունն առաջարկություններ և դիտողությունների չունի։

	Ընդունվել է։






	2․ Ի կատարումն ՀՀ փոխվարչապետի № 05/60/24112-2025 առ 23․07․2025թ․ հանձնարարականի
Ինդոնեզիայի Հանրապետության հետ փոխըմբռնման ներպետական համաձայնեցման անցկացման մասին համաձայնագրի նախագծի վերաբերյալ ՀՀ ազգային անվտանգության ծառայությունն առաջարկություններ և դիտողությունների չունի։


	Ընդունվել է։


	10. ՀՀ կենտրոնական բանկ
	04.08.2025թ․

	
	N 06.1.6-07/662-25

	Համաձայն Հայաստանի Հանրապետության փոխվարչապետ Մհեր Գրիգորյանի 22.07.2025 թվականի թիվ 02.1/60/23481-2025 գրության՝ հայտնում ենք Ձեզ, որ «ԵԱՏՄ և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրի նախագծի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի։
	Ընդունվել է։


	 11. ՀՀ առողջապահության նախարարություն
	04.08.2025թ․

	
	N ԱԱ/10.2/25261-2025

	Ի կատարումն փոխվարչապետ Մհեր Գրիգորյանի` 11.07.2025 թ. № 05/60.2/22671-2025 հանձնարարականի. 
ԵԱՏՄ և անդամ-պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի համաձայնագրի նախագծի առնչությամբ Առողջապահության նախարարությունն առաջարկություն և դիտողություն չունի:


	Ընդունվել է։


	12. ՀՀ պետական եկամուտների կոմիտե
	08․08․2025թ․

	
	N /5-4/48679-2025

	Ի կատարումն ՀՀ փոխվարչապետի 11․07․2025թ․ № 05/60.2/22671-2025 հանձնարարականի
Եվրասիական տնտեսական հանձնաժողովի ս․թ. հուլիսի 10-ի № АС-1657/15 գրությամբ ներկայացված՝ «Եվրասիական տնտեսական միության և իր անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրի նախագծի վերաբերյալ դիտողություններ և առաջարկություններ չունենք։

	Ընդունվել է։

	13. ՀՀ Սննդամթերքի անվտանգության տեսչական մարմին
	05․08․2025թ․

	
	N /12.1/10349-2025

	Ի կատարումն Հայաստանի Հանրապետության փոխվարչապետի՝ 2025 թվականի հուլիսի 11-ի № 05/60.2/22671-2025 հանձնարարականի
Հայտնում եմ, որ ԵԱՏՄ և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի համաձայնագրի նախագծի ներպետական համաձայնեցում անցկացնելու նպատակով համաձայնագրի նախագծի վերաբերյալ առաջարկություններ և դիտողություններ չկան։

	Ընդունվել է։

	14․ ՀՀ ներքին գործերի նախարարություն

	01.08.2025թ․

	
	N 41/9/203280-25

	Ի կատարումն ՀՀ փոխվարչապետի 22.07.2025թ. թիվ 02.1/60/23481-2025 հանձնարարականի՝ հայտնում եմ, որ «Եվրասիական տնտեսական միության և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի» համաձայնագրի նախագծի վերաբերյալ ՀՀ ՆԳ նախարարության իրավասությունների շրջանակում առարկություններ և առաջարկություններ չկան:

	Ընդունվել է։

	15․ ՀՀ ֆինանսների նախարարություն
	23.10.2025թ․

	
	N 04/5-1/23880-2025

	«Միջազգային պայմանագրերի մասին» ՀՀ օրենքի 5-րդ հոդվածի 4-րդ մասի համաձայն` կից տրամադրում ենք «Եվրասիական տնտեսական միության և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրի նախագծի վերաբերյալ ՀՀ ֆինանսների նախարարության եզրակացությունը:

Ե Զ Ր Ա Կ Ա Ց ՈՒ Թ Յ ՈՒ Ն

«Եվրասիական տնտեսական միության և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրի նախագծի՝ Հայաստանի Հանրապետության համար ֆինանսական պարտավորություններ նախատեսող դրույթների առկայության մասին

  «Եվրասիական տնտեսական միության և դրա անդամ պետությունների՝ մի կողմից, և Ինդոնեզիայի Հանրապետության՝ մյուս կողմից, միջև ազատ առևտրի մասին» համաձայնագրի նախագծում (այսուհետ՝ Նախագիծ) առկա են դրույթներ, որոնք կարող են հանգեցնել պետական բյուջեի ծախսերի ավելացման:
 Մասնավորապես՝ Նախագծի 12-րդ հոդվածում ամրագրված է, որ վեճերը կարգավորվում են բարեկամական բանակցությունների միջոցով համաձայնագրով նախատեսված ժամկետներում: Միաժամանակ, ամրագրված ժամկետներում վեճի չկարգավորման պարագայում կողմերը իրավունք ունեն այն վիճարկել արբիտրաժային հանձնաժողովում (հոդված 12.5) և այլ պայմանավորվածությունների բացակայության դեպքում հանձնաժողովին առնչվող ամբողջ ծախսերը պետք է կատարվեն հավասար կերպով՝ երկու կողմերի միջոցների հաշվին (հոդված 12.18): 
  Ելնելով վերոգրյալից և հաշվի առնելով, որ կողմ կարող են հանդիսանալ ինչպես ԵԱՏՄ-ն, այնպես էլ ԵԱՏՄ անդամ պետությունները, Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որը գնահատել հնարավոր կլինի ծախսերի վերաբերյալ ելակետային տվյալների առկայության պարագայում միայն: 
 Միաժամանակ, Նախագծում առկա են ՀՀ պետական բյուջեի եկամուտների նվազեցման հանգեցնող դրույթներ՝ հաշվի առնելով այն, որ Նախագծի 2․5 հոդվածի համաձայն՝ կողմերը կիրառում են մաքսատուրքերի արտոնություններ կամ նվազեցված դրույքաչափեր:


	














Չի ընդունվել։
Բոլոր առևտրային համաձայնագրերով նախատասվում է Կողմերի միջև վեճերի կարգավորման դրույթ, որի նպատակն է համաձայնագրի շրջանակներում ծագող վեճերի լուծման համար ապահովել արդյունավետ, գործուն և թափանցիկ մեխանիզմ՝ հնարավորության դեպքում փոխհամաձայնությամբ լուծման հասնելու համար: Եթե Կողմերի միջև ծագած վեճերը չեն կարգավորվում խորհրդակցությունների միջոցով, Կողմերը կարող են դիմել Արբիտրաժային կոլեգիային, որի շրջանակներում վեճի յուրաքանչյուր կողմ կրում է դրանից բխող իր ծախսերը։ 











  
   
  Սույն Համաձայնագիրը հանդիսանում է ազատ առևտրի Համաձայնագիր, որի նպատակն է ազատականացնել և պարզեցնել Կողմերի միջև ապրանքների առևտուրը, աջակցել Կողմերի միջև տնտեսական և առևտրային փոխգործակցությանը, խրախուսել Կողմերի միջև առևտրի ընդլայնումը և բազմազանեցումը։
Արդյունքում ակնկալվում է ապահովել Համաձայնագրի կողմերի միջև առևտրի ընդլայնում և դիվերսիֆիկացում, ԵԱՏՄ անդամ պետությունների ապրանքների մրցունակության բարձրացում մոնղոլական շուկայում՝ ավելացնելով արտահանման ծավալները:
Այս տրամաբությամբ Համաձայնագրով սահմանվում են կողմերի սակագնային պարտավորությունների ցանկեր, որոնց մեջ ներառված ապրանքատեսակների հանդեպ տրամադրվում են սակագնային արտոնություններ, ինչը ենթադրում է արտահանվող ապրանքների մաքսատուրքի միջին դրույքաչափի նվազեցում կամ ապրանքների ներմուծման մաքսատուրքերի զրոյացում, որը տրամաբանորեն կհանգեցնի բյուջեի եկամուտների նվազեցման:



